
SMAMLAKATIMIZDA 

CHORVACHILIK 
MAHSULOTLARINI 

YETISHTIRISHNING HOZIRGI 
HOLATI VA UNING TAHLILI

Talipova Dilfuza Nabiyevna
“Toshkent irrigatsiya va qishloq xo‘jaligini mexanizatsiyalash 

muhandislari instituti” milliy tadqiqot universiteti “Buxgalteriya hisobi va 
audit” kafedrasi katta o‘qituvchisi

Annotatsiуa: Ushbu maqolada Respublikamizda 2023-yilda barcha toifadagi xo‘jaliklar kesimida yetishtirilgan chorvachilik 
mahsulotlari hajmi, chorvachilik tarmog‘ida viloyatlar kesimida tirik vaznda go‘sht yetishtirish hajmi va uning ulushi hamda 
chorvachilik tarmog‘ida viloyatlar kesimida sut yetishtirish hajmi va uning ulushining hozirgi holati statistik tahlil qilingan. 
Shu bilan birga, chorvachilik tarmog‘ini rivojlantirish bo‘yicha davlat siyosatining samarali amalga oshirilishi bo‘yicha tak-
liflar berilgan.

Kalit so‘zlar: chorvachilik, chorvachilik tarmog‘i, chorvachilik mahsulotlari, go‘sht mahsulotlari, sut mahsulotlari, jun mah-
sulotlari, tuxum mahsulotlari, qorako‘l teri, investitsiya, infratuzilma, xavfsizlik va sifat.
Abstraсt: This article examines the volume of livestock products produced by all categories of farms in our Republic in 
2023, the volume and share of meat production in live weight in the regional segment of the livestock industry, as well as 
the volume and share of milk production in the regional segment of the livestock industry and its current state. At the same 
time, proposals were made for the effective implementation of state policy for the development of the livestock industry.

Keу words: livestock farming, livestock industry, livestock products, meat products, dairy products, wool products, egg 
products, black leather, investments, infrastructure, safety and quality.
Аннотация: В данной статье рассмотрен объем продукции животноводства, произведенной всеми категориями 
хозяйств нашей Республики в 2023 году, объем и доля производства мяса в живом весе в региональном сегменте 
животноводческой отрасли, а также объем и доля производства молока в Статистически проанализирован реги-
ональный сегмент животноводческой отрасли и его современное состояние. При этом были высказаны предло-
жения по эффективной реализации государственной политики по развитию животноводческой отрасли.

Ключевые слова: животноводство, животноводческая отрасль, продукты животноводства, мясная продукция, 
молочная продукция, шерстяные изделия, яичная продукция, черная кожа, инвестиции, инфраструктура, безо-
пасность и качество.

K I R I S H
Respublikamiz chorvachilik tarmog‘ida amalga oshirilayotgan iqtisodiy islohotlar tarmoqda to‘plangan 

muammolarni bosqichma-bosqich hal qilib bormoqda. Islohotning har bir bosqichi o‘ziga xos yo‘nalishlarga ega 
va bu yo‘nalishlar mavjud muammolarni hal qilinishi bilan ajralib turadi. Islohot jarayonlari chuqurlashib, iqti-
sodiyot ko‘lami erkinlashib borar ekan, sohada asosiy e’tibor chorvachilik mahsulotlarini yetishtirish va miqdorini 
ishlab chiqarishni ko‘paytirish, shuningdek, uni sotish, ularning raqobatbardoshligini oshirishga qaratilgan ishlar 
amalga oshirilmoqda. Bu borada, O‘zbekiston Respublikasi Prezidentining 2022-yil 8-fevraldagi “O‘zbekiston 
Respublikasida chorvachilik sohasi va uning tarmoqlarini rivojlantirish bo‘yicha 2022–2026-yillarga mo‘ljal-
langan dasturni tasdiqlash to‘g‘risida”gi PQ-120-sonli qarori qabul qilindi. Ushbu qaror asosida chorvachilik 
mahsulotlarini yetishtirishning raqobatbardoshligini oshirishga esa tadqiqot natijalari asosida zamonaviy texnika 
va texnologiyalarni, mehnat va ishlab chiqarishni tashkil etish, resurslar samaradorligini oshirish va ekologik 
muvozanatni saqlash orqali yoki umuman olganda, qishloq xo‘jaligi sohasining barqaror o‘sishiga uning ilmiy 
taraqqiyoti orqali erishish mumkin.

Mamlakatimizda chorvachilik tarmog‘ini rivojlantirish, chorvachilikda fan va texnika yutuqlarini, ilg‘or xorijiy 
tajribalarini, innovatsion texnologiyalarini qo‘llash bugungi kunning dolzarb masalasi hisoblanadi. Bu esa res-
publikamizda chorvachilik mahsulotlarini yetishtirishni statistik tahlilini o‘rganish asosida kompleks ilmiy-amaliy 
tadqiqotlar olib borishni taqozo etmoqda.

M A V Z U G A  O I D  A D A B I Y O T L A R N I N G  T A H L I L I
Mamlakatimizda chorvachilik tarmog‘ini ustivor rivojlantirish borasida Hukumatimiz tomonidan jadal islo-

hotlar amalga oshirilmoqda. O‘zbekiston Respublikasi Prezidenti Shavkat Mirziyoyevning Oliy Majlisga Mur-
ojaatnomasida qishloq xo‘jaligini barqaror rivojlantirish va agrar tarmoqda fermerlik faoliyatini qo‘llab-quvvat-
lash hamda chorvachilik tarmog‘ini rivojlantirish borasida quyidagi fikrlarni, ya’ni “...chorvachilik, ipakchilik kabi 
boshqa tarmoqlarda ham bugungi kun talabiga javob beradigan klasterlarni tashkil etish ishlarini davom etti-
ramiz”, deb ta’kidlab o‘tilgan [1].

O‘zbekiston Respublikasi Prezidentining 2019-yil 29-yanvardagi “Chorvachilik tarmog‘ini davlat tomonidan 
qo‘llab-quvvatlashning qo‘shimcha chora-tadbirlari to‘g‘risida”gi 4576-sonli qarori, O‘zbekiston Respub-
likasi Prezidentining 2019-yil 28-martdagi “Chorvachilik tarmog‘ini davlat tomonidan qo‘llab-quvvatlashning 
qo‘shimcha chora-tadbirlari to‘g‘risida” gi qaroriga ko‘ra tadbirkorlik faoliyatini qo‘llab-quvvatlash, chorva mah-
sulotlarini yetishtirish va qayta ishlash bo‘yicha loyihalarini amalga oshirish uchun tijorat banklari tomonidan 
subsidiyalash asosida rivojlantirish, davlat jamg‘armasi hisobidan chorvachilik, parrandachilik, baliqchilik va 
quyonchilik bo‘yicha, shu jumladan, chorva komplekslarini qurish, yirik va mayda shoxli nasldor chorva molla-
rini xarid qilish, chorva mahsulotlarini yetishtirish va qayta ishlash bo‘yicha loyihalarini amalga oshirish uchun 
tijorat banklari tomonidan ajratiladigan kreditlar ajratish va kafillik taqdim etish masalalari ko‘rsatib o‘tilgan [2,3].

O‘zbekistonda chorvachilik bilan shug‘ullanuvchi fermer va dehqon xo‘jaliklari hamda aholi xonadonlarida 
chorva mollarini boqish, oziqlantirish, ozuqa ekinlarini ekish, yetishtirish, ozuqalarni saqlash, ratsion asosida 
ozuqalar bilan oziqlantirish, sun’iy urug‘lantirish hamda naslchilik ishlarini olib borishda hisob-kitob hujjatlarini 
yuritishga qaratilgan. Chorva mollarning zoti, kelib chiqishi, ekstereri va konstitutsiyasi, mahsuldorligi, naslchilik 
ishlari, mahsulotni identifikatsiyalash, sertifikatlashtirish, ozuqalarni tayyorlash texnologiyalari, tarmoqni rivoj-
lantirishning nazariy va amaliy asoslari tahlil etilgan [4].

A.I.Gozulovning ilmiy yondashuvlarida keltirilgan chorvachilik mahsulotlari ko‘rsatkichlarining tizimi ham 
shuningdek, ko‘rsatkichlarning to‘rtta blokini qamrab oladi, lekin sifat jihatidan ularning farqi unchalik katta 
emas. Dastlabki uchta blokning bir-biriga to‘la mos kelgani holda, to‘rtinchi blok ozuqa (yem-xashak) bazasi 
ko‘rsatkichlarini o‘z ichiga oladi [5].

N.K.Koborov muharrirligi ostida yozilgan darslikda 5 ta blokli ko‘rsatkichlar tizimi ko‘rib chiqilgan [6]. Shuni 
ta’kidlash kerakki, mazmunan bu darslik yuqorida ko‘rib chiqilgan ishlarga o‘xshash va ishlab chiqarishni tashkil 
etish ko‘rsatkichlari bilan to‘ldirilganligi uchun to‘laroq hisoblanadi. Mazkur ko‘rsatkichlar tizimi quyidagi ko‘ri-
nishga ega: qishloq xo‘jaligi mollari soni va tarkibi ko‘satkichlari haqida; qishloq xo‘jaligi mollarini qayta yetish-
tirish ko‘rsatkichlari haqida; chorvachilik mahsulotlari ko‘rsatkichlari haqida; chorvachilikda ishlab chiqarishni 
tashkil etish ko‘rsatkichlari haqida; ozuqa (yem-xashak) bazasi ko‘rsatkichlari haqida.

T A D Q I Q O T  M E T O L O G I YA S I
Respublikamizda chorvachilik mahsulotlarini yetishtirishni statistik tahlil qilishda jarayonlarni kuzatish, iqti-

sodiy hodisa va jarayonlarga tizimli yondashuv, muallif tajribalari bilan qiyosiy tahlil o‘tkazish orqali tegishli 
yo‘nalishlarda xulosa berilgan. Ushbu usullar chorvachilik tarmog‘ini rivojlanishiga ta’sir qiluvchi omillarni 
aniqlash va ularning ta’sir darajasini baholash imkonini, chorvachilik tarmog‘ini rivojlantirish istiqbollarini bel-
gilab beradi.

T A H L I L  V A  N A T I J A L A R
Bugungi kunda Respublikamizda chorvachilik mahsulotlarini yetishtirish yildan yilga oshib bormoqda. Bu 

esa chorvachilik tarmog‘ining ichki imkoniyatlarini oshirish bo‘yicha chora-tadbirlarning izchil amalga oshirilib 
borilayotganligi, shuningdek, ularga davlat tomonidan tizimli yordam ko‘rsatilib kelinayotganligi chorva mollari 
bosh sonining ko‘payishiga, ichki iste’mol bozorlarini chorvachilik mahsulotlari bilan to‘ldirishga imkon yarat-
moqda.

1-jadvalda Respublikamizda 2023-yilda barcha toifadagi xo‘jaliklar kesimida yetishtirilgan chorvachilik 
mahsulotlari hajmini tahlil qilar ekanmiz, yetishtirilgan go‘shtning umumiy hajmidan 6,3 % i fermer xo‘jaliklari 
hissasiga, 84,9 % i dehqon va tomorqa xo‘jaliklariga, 8,8 % i qishloq xo‘jaligi faoliyatini amalga oshiruvchi 
tashkilotlarga to‘g‘ri kelishini qayd etib o‘tish lozim. Shunga mos ravishda sog‘ib olingan sutning 5,9 % i fermer 
xo‘jaliklari, 92,8 % i dehqon va tomorqa xo‘jaliklari, 1,3 % i qishloq xo‘jaligi faoliyatini amalga oshiruvchi tashki-
lotlar hissasiga to‘g‘ri keldi. Shu bilan birga, olingan tuxumning 15,7 % i fermer xo‘jaliklariga, 57,9 % i dehqon 
va tomorqa xo‘jaliklariga, 26,4 % i qishloq xo‘jaligi faoliyatini amalga oshiruvchi tashkilotlarga to‘g‘ri keldi. Shun-
ingdek, qirqib olingan junning 11,9 % i fermer xo‘jaliklari, 82,1 % i dehqon va tomorqa xo‘jaliklari, 6,0 % i qishloq 
xo‘jaligi faoliyatini amalga oshiruvchi tashkilotlar hissasiga to‘g‘ri keldi. Bundan tashqari, olingan qorako‘l ter-
ining 10,8 % i fermer xo‘jaliklariga, 79,1 % i dehqon va tomorqa xo‘jaliklariga, 10,1 % i qishloq xo‘jaligi faoliyatini 

Samalga oshiruvchi tashkilotlarga to‘g‘ri keldi. O‘z navbatida, ovlangan baliqlarning 49,6 % i fermer xo‘jaliklariga, 

5,2 % i dehqon va tomorqa xo‘jaliklariga, 45,2 % i qishloq xo‘jaligi faoliyatini amalga oshiruvchi tashkilotlarga 
to‘g‘ri kelganligini qayd etish lozim.

1-jadval: Respublikamizda 2023-yilda barcha toifadagi xo‘jaliklar kesimida yetishtirilgan chorvachilik 
mahsulotlari hajmi

Mahsulotlar

Barcha 
toifadagi 
xo‘jaliklar

Shu jumladan:

Fermer xo‘jaliklari Dehqon va tomorqa 
xo‘jaliklari

Qishloq xo‘jaligi 
faoliyatini amalga 

oshiruvchi tashkilotlar

ming 
tonna

o‘sish 
sur’ati 
% da

ming 
tonna

o‘sish 
sur’ati % 

da

ming 
tonna

o‘sish 
sur’ati % 

da

ming 
tonna

o‘sish 
sur’ati 
% da

Go‘sht (tirik vaznda) 2833,3 103,9 179,0 105,1 2406,6 102,0 247,7 126,6

Sut 11968,7 102,9 706,7 112,2 11104,7 102,2 157,3 116,0

Tuxum, mln. dona 8487,5 104,4 1329,8 111,0 4912,8 102,2 2244,9 105,6

Jun, tonna 38,6 103,6 4,6 101,0 31,7 104,7 2,3 94,1

Qorako‘l teri, ming dona 1321,1 102,6 142,0 110,0 1 045,4 100,4 133,7 113,6

Tahlil shuni ko‘rsatdiki, Respublikamizda 2023-yilda 2022-yilga nisbatan barcha toifadagi xo‘jaliklarda 
chorvachilik mahsulotlarini ishlab chiqarish hajmining o‘sishi davom etmoqda. Chorvachilik sanoatini jadal rivoj-
lantirish bo‘yicha markazlashtirilgan vazifalarni belgilash munosabati bilan ushbu bozor o‘rnini rivojlantirish 
uchun muhim istiqbollar mavjud. Shu bilan birga, mamlakatning ichki zaxiralari hisobiga chorvachilik mahsulot-
larini ishlab chiqarishni ko‘paytirishda viloyatlar kesimida tahlil qilish maqsadga muvofiq hisoblanadi. 

1-rasm: Respublikamizda viloyatlar kesimida go‘sht (tirik vaznda) yetishtirish hajmi

1-rasmda Respublikamizda viloyatlar kesimida 2023-yilda tirik vaznda go‘sht yetishtirish hajmini tahlil qilar 
ekanmiz, Respublikamiz bo‘yicha eng ko‘p tirik vaznda go‘sht yetishtirgan Samarqand viloyatida 326,1 ming 
tonna, Qashqadaryo viloyatida 321,9 ming tonna, Toshkent viloyatida 306,8 ming tonna hamda Buxora viloyatida 
297,8 ming tonnaga to‘g‘ri kelmoqda. Respublikamiz bo‘yicha eng kam tirik vaznda go‘sht yetishtirgan viloyatlar 
esa Sirdaryo viloyati 73,3 ming tonna, Qoraqalpog‘iston respublikasi 123,8 ming tonna tirik vaznda go‘sht 
yetishtirgan. Sirdaryo viloyati Samarqand viloyatiga nisbatan 4,45-marta kam tirik vaznda go‘sht yetishtirgan.

2-rasm: Respublikamizda viloyatlar kesimida sut yetishtirish hajmi

2-rasmda Respublikamizda viloyatlar kesimida 2023-yilda sut yetishtirish hajmini tahlil qilar ekanmiz, 
Respublikamiz bo‘yicha yetishtirgan Samarqand viloyatida 1403,5 ming tonna hamda Qashqadaryo viloyatida 
1306,8 ming tonnaga to‘g‘ri kelmoqda. Respublikamiz bo‘yicha eng kam sut yetishtirgan viloyatlar esa Sirdaryo 
viloyati 394,1 ming tonna, Qoraqalpog‘iston Respublikasi 448,2 ming tonna, Navoiy viloyati 539,3 ming tonna, 
Jizzax viloyati 694,1 ming tonna, Namangan viloyati 774,3 ming tonna hamda Surxondaryo viloyati 951 ming 
tonna sut yetishtirgan. Sirdaryo viloyati Samarqand viloyatiga nisbatan 3,56-marta kam sut yetishtirgan.

Respublikamizda viloyatlar kesimida 2023-yilda tirik vaznda go‘sht va sut mahsulotlarini yetishtirish hajmini 
umumiy tahlil qilar ekanmiz, Respublika bo‘yicha eng ko‘p go‘sht va sut mahsulotlarini yetishtirish bo‘yicha 
Samarqand va Qashqadaryo viloyatlariga, eng kam go‘sht va sut mahsulotlarini yetishtirish bo‘yicha esa 
Sirdaryo va Qoraqalpog‘iston Respublikasiga to‘g‘ri kelmoqda.

Chorvachilikni yanada rivojlantirish uchun Respublika bo‘yicha eng kam go‘sht va sut mahsulotlarini 
yetishtirish bo‘yicha esa Sirdaryo va Qoraqalpog‘iston Respublikasida sho‘r va suvsizlikka chidamli ekin turlari, 
chorvachilik nasllarini yaratish, irrigatsiya va melioratsiya tizimlarini modernizatsiya qilishga xorijiy investorlar 
jalb qilinishi, Xorijiy tajribalar yordamida qoramol va parrandachilik ekokomplekslari tashkil qilinishi, sho‘r va 
suvsizlikka chidamli makkajo‘xori, beda kabi ozuqaga boy ekin navlari ekilishi, ularni saqlash, qayta ishlash 
va qadoqlash texnoparki tashkil etish, chorvachilik nasllarini yaratish bo‘yicha qishloq va suv xo‘jaligi uchun 
kadrlar tayyorlanishi hamda yer o‘zlashtirish, cho‘llanish, irrigatsiya va ekologiya yo‘nalishida ilmiy-tadqiqotlar 
olib borilishi rejalashtirilishi lozim.

X U L O S A
Umumiy xulosa qiladigan bo‘lsak, O‘zbekistonda aholini chorvachilik mahsulotlari bilan barqaror ta’minlash 

va chorvachilik va uning tarmoqlarida ishlab chiqarish imkoniyatlarini kengaytirish, bu sohada oziq-ovqat xavf-
sizligini ta’minlashga oid davlat siyosatining samarali amalga oshirilishini qanday ta’minlashda qo‘yidagi muhim 
va samarali bir jarayonni o‘z ichiga oladi.

■ Investitsiyalarni jalb etish: Bu, chorvachilik tarmog‘ining rivojlanishini oshirish uchun moliyaviy infra-
tuzilishni ta’minlashda yordam beradi;

■ Chorvachilikning infrastrukturani rivojlantirish: Chorvachilik va uning tarmoqlarida ishlab chiqarish 
imkoniyatlarini kengaytirish, infratuzilishni rivojlantirish bilan bog‘liq. Bu, transport tarmoqlari, energiya 
taminoti, suv resurslari, va texnik va xodimlarni tayyorlash kabi sohalarda rivojlanishi bilan bog‘liq;

■ Ta’limni rivojlantirish: Chorvachilik sohasida ta’lim tizimlarini rivojlantirish juda muhimdir. Mahalliy 
mahsulotlarni oshirish uchun xodimlarni tayyorlash, innovatsiyalarni rag‘batlantirish va xorijiy tajrib-
alarni jalb etish orqali sohasini rivojlantirish;

■ Xavfsizlik va sifatni kafolatlash: Oziq-ovqat xavfsizligini ta’minlash, sifatni kafolatlash va qonunlar 
bilan nazorat qilish muhimdir. Bu, mijozlarning ishonchini oshiradi va chorvachilik sektorining ishtirok-
chilarining mablag‘larini qayta investitsiya qilishni rag‘batlantiradi:

